
MEVA-SABZAVOTCHILIKNI 
RIVOJLANTIRISHDA 

KLASTER YONDASHUVINING 
AFZALLIKLARI

 

Eshankulov Sirojiddin Xakimovich
Samarqand davlat veterinariya meditsinasi, chorvachilik va 

biotexnologiyalar universiteti o‘qituvchisi

Annotatsiуa: Maqolada meva-sabzavotchilik tarmog‘ini samarali rivojlantirishda, klasterli yondoshuvlarning afzalliklari 
o‘rganilgan. Klasterlashtirish oid xorijiy tajribalari tahlil etilgan. Meva-sabzavotchilikni rivojlantirishda klasterli yondashuv-
 lar va uning afzalliklari ko‘rsatib berilgan.

Kalit so‘zlar: raqobatbardoshlilik, ishlab chiqaruvchilar, iste’molchilar, bozor, klaster, agrar soha, meva-sabzavotchilik, 
mahsulotlar, raqobat, mintaqa.
Abstraсt: The article discusses the advantages of cluster approaches in the effective development of the fruit and vege-
table industry. Foreign experience of clustering is analyzed. Cluster approaches and their advantages in the development 
of the fruit and vegetable industry are shown.

Keу words: competitiveness, producers, consumers, market, cluster, agricultural sector, horticulture, products, competi-
tion, region.
Аннотация: В статье рассматриваются преимущества кластерных подходов в эффективном развитии плодоо-
вощной отрасли. Анализируется зарубежный опыт кластеризации. Показаны кластерные подходы и их преиму-
щества в развитии плодоовощной отрасли.

Ключевые слова: конкурентоспособность, производители, потребители, рынок, кластер, аграрная сфера, плодоо-
вощеводства, продукция, конкуренция, регион.

K I R I S H
Qishloq xo‘jalik klasteri yoki agroklaster – hududiy jihatdan mahalliylashgan, faoliyati innovatsiyalarga 

yo‘naltirilgan va xo‘jalik yurituvchi mustaqil subyektlarning o‘zaro hamkorligiga asoslangan integrallashgan 
tuzilma bo‘lib, maqsadi – O‘zbekiston Respublikasi qishloq xo‘jaligini rivojlantirishning 2020–2030-yillarga 
mo‘ljallangan Strategiyasini amalga oshirishdan iborat. Mamlaktimiz agrar sohasini isloh qilishda klaster usulini 
joriy etila boshlaganligiga ko‘p bo‘lgani yo‘q. Klaster sohasi O‘zbekiston uchun nisbatan yangi ekanini hisobga 
olinsa, iqtisodiyot fanida, ayniqsa agrar sohaning ijtimoiy-iqtisodiy tizimlarini klasterli rivojlantirish va klasterli 
strategiyalarni nazariy, metodologik va amaliy asoslari tadqiq etish dolzarb hisoblanadi [1-6]. 

Qishloq hududlarini klasterlashtirishning dolzarbligi nafaqat qishloq xo‘jalik tarmog‘ini samaradorligini 
oshirish va iqtisodiyotning agrar sektori mahsulotlarini raqobatbardoshligini oshirish zarurati bilan, balki ijtimoiy, 
demografik va ijtimoiy-siyosiy muammolarni hal etish bilan ham bog‘liq. 

Klasterlar bozor iqtisodiyotini tashkil etishning zamonaviy istiqbolli shakli bo‘lib, asosiy vazifasi qishloq 
hududlarining iqtisodiy va ijtimoiy rivojlantirish, qishloq xo‘jalik ekinlarini optimal joylashtirish va ekin maydon-
laridan samarali foydalanishni ta’minlashdan iborat.

T A D Q I Q O T  M A T E R I A L L A R I  V A  U S U L L A R I
Tadqiqotda Internet manbalaridan, tegishli vazirlik bo‘limlari hisobotlari, xorijiy va mahalliy mualliflar ilmiy 

maqolalariga asoslangan. Maqolada induksiya va deduksiya, statistik va qiyosiy tahlil, grafik tasvirlash kabi 
usullar qo‘llanilgan. 

M A V Z U G A  O I D  A D A B I Y O T L A R N I N G  T A H L I L I
O‘zbekiston qishloq xo‘jaligi tarmoqlarida klaster usulining joriy etilishi yangi va innovatsion yondashuvdir. 

Biroq mamlakatimizda qishloq xo‘jaligi tarmoqlariga klasterlarni joriy etishning amaliy tajribasi yaqin yillardan 



420 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, aprel.  Maxsus son.

boshlanganligi sababli iqtisodiy fanlarda klasterlarga oid amaliy-nazariy tadqiqotlarning kamligi kuzatilmoqda. 
Shu bois klasterlarni ushbu mavzu doirasida o‘rganish dolzarbdir. O‘zbekistonda klasterlashtirish masalalari 
B.Berkinov, G.Zohidov va M. Rahmatov, B.Zaripovlarning monografik tadqiqotlarida, xorijiy (7, 8, 9, 15) va mahalliy 
(1-6,10–14,16-21) monografik va ilmiy ishlarida yoritilgan.

T A H L I L  V A  N A T I J A L A R
Qishloq xo‘jaligi klasterlarining muvaffaqiyatli faoliyat yuritishi uchun tadbirkorlik va investitsiyalar uchun 

qulay shart-sharoitlar yaratish, infratuzilma va transport vositalari bilan ta’minlash, ishlab chiqarish sohasida 
ilg‘or usul va texnologiyalarga kadrlar tayyorlash zarur. Qishloq xo‘jaligi klasterlarini rivojlantirishni rag‘batlanti-
rish davlat tomonidan qo‘llab-quvvatlash, ilmiy-tadqiqot dasturlarini moliyalashtirish va innovatsion markazlarni 
tashkil etish orqali amalga oshirilishi mumkin

Meva-sabzavot klasteri – qishloq xo‘jaligi mahsulotlarini ishlab chiqarish, qayta ishlash va sotish bilan 
shug‘ullanuvchi o‘zaro bog‘langan korxona va tashkilotlarning birligidir. Meva-sabzavot klasterini tashkil etishdan 
maqsad resurslardan birgalikda foydalanish, logistikani optimallashtirish va mehnat resurslarini taqsimlash 
orqali ishlab chiqarish samaradorligini va mahsulotlarning raqobatbardoshligini oshirishdan iborat. Meva-sab-
zavot klasterning tashkil etilishi mintaqada qishloq xo‘jaligini rivojlantirishga va ushbu sohadagi korxona va 
tashkilotlar o‘rtasidagi iqtisodiy aloqalarni mustahkamlashga yordam beradi (1-jadval).

1-jadval: Meva-sabzavotchilikda klaster yondashuvining afzalliklari:

№
Klaster 

yondashuvining 
afzalliklari

Mohiyati (mazmuni)

1.
Iqtisodiy 
samaradorlikni 
oshirish:

klaster yondashuvi fermer, dehqon xo‘jaliklari, tomorqa egalari va saqlash, qayta 
ishlash, logistika korxonalariga keng ko‘lamli iqtisodiy samaralarga erishishga imkon 
beradi, chunki ular zamonaviy ishlab chiqarish tizimi (zanjiri)ga birlashadilar. Bu ularga 
urug‘lar, ko‘chatlar, o‘g‘itlar va boshqa ishlab chiqarish resurslarni sotib olish xarajatlarini 
tejash, shuningdek, logistika va marketingdan samarali foydalanish imkoniyatlarini 
beradi.

2. Mahsulot sifatini 
yaxshilash: 

hamkorlik va bilimlar almashish orqali klaster a’zolari yetishtirish va ishlab chiqarishda 
eng yaxshi tajribalarni ishlab chiqishlari va amalyotga joriy etishlari mumkin bo‘ladi, bu 
esa mahsulotlar sifati va xavfsizligini yaxshilashga olib keladi.

3. Innovatsiyalarni 
rivojlantirish: 

klaster yondashuvi meva-sabzavotchilik va uzumchilikda innovatsion rivojlanishga 
yordam beradi. Ishtirokchilar birgalikda yangi o‘simlik, meva va uzum navlarini, ishlab 
chiqarish texnologiyalarini, saqlash va qayta ishlash usullarini ishlab chiqishlari mumkin. 
Bu raqobatbardoshlikni oshirishga va tabaqalashtirilgan mahsulotlarni yaratishga 
yordam beradi.

4. Raqobatbardoshlikni 
oshirish: 

klaster yondashuvi ishtirokchilarga yangi bozorlarga kirish va yangi xaridorlarga ega 
bo‘lish imkoniyatini beradi. Kollektiv marketing takliflarini berish va mahsulotlarni 
reklama qilish ko‘proq mijozlarni jalb qilish va sotishni ko‘paytirishga yordam beradi.

5. Xavf (risk)larni 
kamaytirish: 

klaster doirasida birgalikda ishlash iqlim o‘zgarishi, o‘simlik kasalliklari, moliyaviy 
muammolar va boshqa salbiy omillar bilan bog‘liq xavflarni kamaytirishga yordam 
beradi. Klaster ishtirokchilari muammolarni hal qilish uchun axborot, tajriba va 
resurslardan birgalikda foydalanadilar.

6.
Moliyaviy resurslardan 
foydalanish 
imkoniyatini oshirish:

klasterda fermerlar, dehqon xo‘jaliklari, tomorqa egalari va qayta ishlash, saqlash 
korxonalari o‘z resurslarini birlashtirishlari va bizneslarini rivojlantirish uchun moliyaviy 
qo‘llab-quvvatlashlarga ega bo‘lishlari mumkin. U subsidiyalar, kreditlar, grantlar yoki 
boshqa moliyalashtirish manbalarini o‘z ichiga olishi mumkin. Yirik ishlab chiqarish 
hajmlari va birgalikdagi marketinglar tufayli klaster ishtirokchilari ham investorlar uchun 
yanada jozibador bo‘lishi mumkin.

7. Atrof-muhitga salbiy 
ta’sirlarni kamaytirish: 

klaster yondashuvi resurslardan samarali foydalanishni nazorat qilish va atrof-muhitga 
salbiy ta’sirni kamaytirish imkonini beradi. Ishtirokchilar energiyani tejash, suvni tejash, 
o‘g‘it va (pestisid)lardan foydalanishni nazorat qilish va ekologik barqarorlikning boshqa 
jihatlari bilan bog‘liq tadbirlarni birgalikda amalga oshirishlari mumkin. Bu, ayniqsa, 
meva-sabzavot, uzum mahsulotlarini barqaror ishlab chiqarish va biologik xilma-xillikni 
muhofaza qilishga o‘tish davrida muhim ahamiyatga ega bo‘ladi.

8. Bilimlar almashish va 
o‘rganish: 

klasterda fermerlar va korxonalar bir-birlari bilan bilim, tajriba va ilg‘or tajribalarni baham 
ko‘rishlari mumkin. Bu korxonalarda ish sifatini yaxshilaydi, fermerlar va ishchilarning 
malakasini oshiradi, meva-sabzavotchilikda innovatsiyalar va yangi yondashuvlarni 
rivojlantirishga yordam beradi.

9.
Siyosat va qonunchilik 
jarayonlariga 
ta’sirchanlikni oshirish:

klasterlar fermer, dehqon xo‘jaliklari, korxonlari bilan kuchlarni birlashtirishi siyosiy va 
qonunchilik jarayonlariga yanada ta’sirchan bo‘lish imkonini beradi. Meva-sabzavot va 
uzumchilikni qo‘llab-quvvatlash uchun qonun hujjatlariga munosabatlar bildirish yoki 
davlat va sanoat korxonalarida klaster manfaatlarini ifodalash, klaster ishtirokchilari 
kuchlarini birlashtirganda samaraliroq bo‘lishi mumkin.

10.

Mahalliy bozorni 
rivojlantirish va 
mahalliy mahsulotlarni 
rag‘batlantirish:

klaster yondashuvi mahalliy meva-sabzavot va uzum bozorini rivojlantirishga yordam 
beradi va ishtirokchilarga iste’molchilar bilan yanada samaraliroq muloqot qilish imkonini 
beradi. Mahalliy mahsulotlar yangiligi (yangi uzilganligi), sifati va mahalliy fermerlar 
tomonidan qo‘llab-quvvatlanishi mumkin. Klasterlar mahalliy mahsulotlarni reklama 
va targ‘ib qilish, brend xabardorligi va iste’molchilarning sodiqligini oshirish uchun 
tadbirlarni o‘tkazish uchun birgalikda ishlashi mumkin.

11.
Ishlab chiqarish 
jarayonlarini 
takomillashtirish:

klaster yondoshuvi meva-sabzavotlar ishlab chiqarish va qayta ishlash, saqlash, 
transportirovka (logistika) jarayonlarini takomillashtirishga imkon beradi. Bu jarayonlarda 
iqtisodiy-matematik usullar va modellarni qo‘llash yuqori samara beradi.

Geografik-hududiy joylashuviga ko‘ra konsentratsiyalashganligi, o‘z-o‘zidan shakllanishi, tarmoqli tashkil 
etilishi, tizimliligi, tarmoqlararo xususiyatlari, unikalligi, fan va ilmiy tadqiqotlarga bog‘liqligi, innovatsionligi – 
qishloq xo‘jalik klasterini tayanch alomatlari hisoblanadi [14,16].

Klasterni rivojlantirish uchun mintaqaning iqtisodiy salohiyati: hududlarning iqtisodiy rivojlanish dinamikasi, 
mintaqa iqtisodiyotining tuzilishi va h.k.lar bilan belgilanadi (1-rasm).

1-rasm: Klasterni rivojlantirish uchun mintaqa (hudud)ning iqtisodiy salohiyati elementlari

Meva-sabzavot klasteri – bir tarmoqda faoliyat yurituvchi va qo‘shimcha qiymat yaratish, mahsulot sifatini 
oshirish va ishlab chiqarish samaradorligini oshirish maqsadida bir-biri bilan o‘zaro hamkorlik qiluvchi kom-
paniya, tashkilot va korxonalar guruhi. Klaster tarkibiga fermer va dehqon xo‘jaliklari, qayta ishlash korxo-
nalari, logistika kompaniyalari, ilmiy-tadqiqot institutlari, ta’lim muassasalari, fermerlar uyushmalari va bosh-
qalar kabi bir-biri bilan o‘zaro aloqada bo‘lib, soha rivojiga hissa qo‘shadigan turli tashkilotlar kiradi. Qishloq 
xo‘jaligi klasterini tashkil etishdan maqsad tarmoqning raqobatbardoshligini oshirish, mahsulot sifatini oshirish, 
hosildorlikni oshirish va mahsulot ishlab chiqarish xarajatlarini kamaytirishdan iborat. Klasterlar, shuningdek, 
innovatsiyalar va yangi texnologiyalarni rivojlantirishga ham hissa qo‘shishishi mumkin, bu esa kompaniyalarga 
bozorda yanada samarali va raqobatbardosh bo‘lish imkonini beradi.

X U L O S A  V A  T A K L I F L A R
Mamlakatimizda klasterlarning tashkil etilishi va rivojlantirilishi qishloq xo‘jaligi ishlab chiqarishini tashkil 

etishning optimal va innovatsion shakli hisoblanadi. Meva-sabzavot klasteri tarkibiga kiradigan qishloq xo‘jaligi 
korxonalarining raqobatli ustunliklari shakllantiriladi, eng muhimi, moslashuvchanlik va bozordagi barcha 
o‘zgarishlarga tezda javob berish imkoniyatlari oshib boradi. Klasterlar ishlab chiqarish samaradorligini oshirish 
va mahsulot sifatini yaxshilash, mehnat sharoitlarini yaxshilash va bozorda raqobatbardoshlikni oshirish uchun 
shakllantiriladi (tuziladi). Shuningdek, ular infratuzilmani rivojlantirish va qishloq joylarda yangi ish o‘rinlari 
yaratishga hissa qo‘shadi.

